




























Gisasola) Cachenaut eta Goiti laborariak dira. Errotabehere eta Intxaurrandietarekin ba­
tera) !par nahiz Hegoko Euskal Herriko gizartea ongi ezagutzen dutela erakutsi zuten. 

¡ 

tiak hemen saldu. �~�i�k� hauxe esan nion: "Bar­
katu, baina herrialde bakoitzak kontsumitzen 
dituen gaiak ahalik eta hurbilen ekoiztu behar 
dira, ezta?". Badirudi merkatua GATTen akor­
dioaren arabera eraiki behar dela, ezin delako 
nekazaritzako produkzio handia subentziona­
tu; ora in arteko produkzio bera, alegia. Aldi 
berean, badirudi ere, Europak bere nekazaritza 
mantendu nahi duela bere lurraldean, eta 
horretarako diru laguntza guztiak ingurugiroa­
ren arlotik ahalbidetzeko asmoa duela, multi­
funtzionalitateen eremuetatik, eta abar. Hori 
egia bada, ez dago ha in gaizki. Egiten bada, 
eta hor dago koska, aurrerapausoa litzateke. 
Kontu da, beti bezala, lobbyak eta multinazio­
nalek lortuko dutela guzti honi buelta ematea. 
Nekazaritza bideratzeko eta zuzentzeko modu 
hau beraien interesen al de eramatea, alegia. 

J.P. GOITI. Hari beretik segitzeko, Frantzian 
badago lege berri bat, laborantzaren orientabide­
ak arautzen dituena, besteak beste, Estatuaren 
eta laborariaren arteko kontratu bat (Lurraldeen 
Ustiapenerako Akordioa) arautzen duo Berean 
diru laguntzak finkatuak daude, baina baditu 
funtsezko beste bi oinarri ere. Lehenbizikoa 
etxearen ekonomiari atxikia da eta bestea ingu­
rugiroari. Iparraldea non gelditzen da akordio 
horretan, ordea? Parisko Nekazal Ministerioaren-

tzat Ipar Euskal Herriko laborantza gibelen 
dagoen laborantza da, zinez gibel. Ministerioa­
ren ustez, laborari euskaldunok laborantzari 
buruz dugun ikusmoldeak ez du fitsik balio. 
Alta, lege horrek dioenaren arabera, Ipar Euskal 
Herriko laborantza zinez aitzina dela uste dugu 
guk laborariok, bai laborantzari buruz bai gure 
ingurugiroari buruz ditugun ikusmoldeengatik. 

A. ERROTABEHERE. Biziki polita iruditzen 
zait trraiten duzuena, baina arestian Arñok 
ekoiipenak prezio apaletan saltzen direla eta 
diru laguntzak ingurugiroari soilik lotzen direla 
erraiten zuen. 

A. CACHENAUT. Oreka gorde behar da. 
Laborantzaren nahiz ingurugiroaren gainean 
egiten diren gauzendako soilik badira diru­
laguntzak, zinez lanjerosa ikusten dut. Ekoiz­
penak gero eta merkeago saltzeko arriskuan 
izanen gara. Egunez egun, ohartzen ari gara 
gure mozkinak erosten dituzten enpresek gero 
eta hobekiago ezagutzen dutela nola funtzio­
natzen duen gure laborantza. Badakite zuzen­
zuzen etxalde batek zenbat diru egiten duen. 
Horren arabera kalkulatzen dute zenbateraino 
apaltzen ahal duten beraiek saltzen dituzten 
produktuak. Gu geure partetik ohartzen gara 
enpresa horiek gure laborantzak ekoizten 
duen kalitatezko hainbat gauza bultzatzen 

dituztela. Horretarako, ordea, enpresa hauek 
kalitatezko ekoizpenak erdiesteko langile kua­
lifikatuak kontratatzen dituzte. Haatik, enpre­
sek gastu bat ukanen dute, eta gastu horre tara­
ko diru publikoaz baliatzen dira, eta ez 
merkatuaren arabera irabazitako diruaz. Arte­
an, laborariok ohartu gara kontsumitzaileek ez 
dutela gasna merkeago pagatzen. Ardiaren 
esnearen prezioak duela ha mar urteko bera 
du, baina kontsumitzaileek biziki karioago 
pagatzen dute gasna aurten. Esnetegiek errai­
ten dute dirua merkatariek edo saltokiko jabe­
ek hartu dutela, hauek aldiz esnetegiek. Labo­
rariok ez dakigu zuzen bietako nork hartu 
duen, baina 

tzaileek berea, eta azkenean kontsumitzaileak 
produktu bat eskuratzeko. Kario edo merke? 
Baldin janaria ona bada eta prezioa merkeagoa 
salmentaren prezioa demokratizatzen da, ongi 
da ere bai. Zeren eta kario bada aberatsek 
erosten ahal dute, baina pobreek ez hainbeste. 

J.P. GOITI. Kontua da ere zer motibaziorik 
ukanen duen laborari gazte batek etxalde bate­
an plantatzeko diru laguntza publikoa baldin 
badu bakarrik: motibazio gutxi edo batere ez. 
Laborariak desagertuko dira. Galdera da nola 
sortu laborari berriak? 

A. CACHENAUT. Ni arestikogaiaz arituko 
naiz berriz ere. Saltoki handiek komertzio tradi-

zionalari kentzen 
dakiguna 
hauxe da: guk 
saltzen dugun 
prezioaren eta 
kontsumitzaile­
ek pagatzen 
duten prezioa­
ren artean 

"Sub.entzioak behar ditugu, . 
baina hein batean. Bestenaz., mutur' 

batetik bestera joan gaitezke" 

diote diru-iturria; 
horretarako monta­
tuak izan ziren mer­
katal-gune handiak. 
Salmenta zifrak har­
tzen baditugu, mer­
katal-gune handiek .ARÑO 'CACHENAUT 

badagoela dife-
.rentzia bat eta diferentzia hori norbaitek sake­
laratzen duela. Beraz, sindikatu mailan badago 
lan franko egiteko. Laborariok ekonomia nola 
funtzionatzen duen ongi ezagutu behar dugu, 
eta oreka bat erdietsi. Hots, merkatuak parte 
bat ordaindu behar digu, eta beste bat diru 
publikotik heldu behar zaigu. Baina ez gaite­
zen pasa, gure errentaren ekoizpenaren -gaur 
egun, laborantzaren errentaren % 80 diru 
publikoak ordaintzen baitu- % ehunera ordain­
dua izateko arriskua baita. Gogoeta sakona 
behar da. Merkatuaren aldetik laborantzari 
eman behar zaion partea ongi neurtuz. Labo­
rantzak subentzioak behar ditu, baina hein 
batean. Neurri bat ezarri behar da, bestenaz, 
mutur batetik bertzera pasatzen ahal gara, eta 
gero, oreka erdiestea ez da posible izanen. 

A. ERROTABEHERE. Bi gauza. Arrisku bat 
da, baina neurri batean -pixka bat probokatze­
agatik- onuragarria ikus dezaket arriskua. 
Laborariek beren irabaziak behar dituzte, bizi­
tzeko beharra daukate, adoso Baina, nondik 
etorriko zaio dirua? Salmentetatik parte bat eta 
diru laguntzatik beste bat. Industriak bere lana 
ere egin behar du, bitartekariak bitartekari, sal-

komertzio tradizio­
nalak bezainbat 

diru biltzen dutela ikusten dugu, gehiago ez 
bada. Merkatal-guneek publizitate eta zerbitzura­
ko behar duten diruaren kostua izugarria da. 
Guk saltoki han di nahiz saltoki tipietan saltzen 
ditugu, eta handian nahiz tipian prezio bera dute 
gure mozkinek. Saltoki-gune horietako bik 
horrela funtzionatzen dute gure eskualdean. 
Bestalde, esnetegi handiek gasna zein preziotan 
saltzen dieten ezagutzen dugu eta saltoki-gune­
ek gasna zer preziotan saltzen duten ere bai. 
Beldur naiz, saltoki handietan egiten duten 
publizitate karioa dela-medio, saltoki handietako 
gasna industrialaren prezioa komertzio apaletan 
baino gehiago ez ote den! Hots, azken urteetan, 
merkatal-gune handiek are hedadura handiagoa 
hartu dute, eta kontsumitzaleek merkeago eros 
dezaketela agertu nahi dute; bitartekoak neur­
tzen eta kontrolatzen dituztela diote. Laborariok 
zerbitzu sozial bat burutzen ari gara, eta ohar­
tzen gara hori ez dela egia. Egia izanen zen 
duela hogei urte, baina orain ez da egia. Ezin 
dute lehen bezala lehiatu baina nahi dute 
monopolioa atxiki. 

A. ERROTABEHERE. Hori egia da. Adibide 
txiki bat. Angelun eta Baionan Leclerc salto-



kiak daude. Baionakoak bertako langile arrun­
tetako auzoen bizilagunak zerbitzatzen ditu, 
Angelukoak berriz, beren etxebizitza edo txa­
leta duten bizilagunak. Elikagaiak berak Ange­
lun karioago dira Baionan baino. Nik frogatu 
dut hori. Saltoki handiek beren lekua egin dute 
eta beren erronka da beren salmentak areago 
igotzea gero eta gehiago irabazteko. Naski, 
orain ezin dute lehen bezain bat irabazi. Baina 
ari dira aterabide bat bilatzen: Internet. Ares­
tian, ekoizleen eta kontsumitzaileen arteko 
harremanak aipatu ditugu, harremanak erabe­
rritu behar direla, eta ahalaz bitartekarietatik 
pasa gabe. Bada, Parisko jendea Internet bidez 
hasia da hainbat janarien prezioa eta kalitatea 
zertan diren ezagutzen . Denborarekin hori 
dena ageriko da Internet bidez. Ez duzue uste 
hori gertatuko denik? 

A. CACHENAUT. Bai, beharbada. Saltoki 
handia~ moldatuko dira teknologia berrietara. 
Donapaleun duela bi urte Intermarche kateak 
bere saltokia berritu zuelarik, goren gorenaz, 
saltokia amortizatzeko 8 bat urte behar zuela 
eta harrezkero ez zela saltokirik izanen erran 
zuen, kamioiz zerbitzatuko dutela. Katologoak 
etxetara igorriko omen dituzte, eta kontsumi­
tzaileek postaz eginen dute beren eskaera. Ale-

manian hasia da Internet bitarteko merkatua 
funtzionatzen, eta diotenez, ongi ari da. 

A. ERROTABEHERE. Internetek bere fun­
tzioa beteko du o Ardoaren merkatua, kasu, 
Interneten bidez so egin daiteke dagoen 
eskaintza eta gero ardo ekoizleek zerbitzatzen 
dute. Aldaketa alimalea da. 

E. GISASOLA. Geroa ez da asmatzen non­
dik etorriko den, errealitateak nahiko diferen­
teak baitira bai Ipar eta Hego Euskal Herrian. 
Nafarroa, Gipuzkoa, Araba eta Bizkaian ere 
errealitate ezberdinak daude. Orokorrean, 
Hegoaldean krisialdi batean gaude . Datozen 
hamar urteetan erabakikb da gure nekazaritza­
ren norabidea. Nekazaritza bakoitzaren inda­
rren arabera erabakiko da nora joango den 
gure baserriaren etorkizuna. Gu ahalegintzen 
ari gara lurrarekiko lotura hori ez eteten, neka­
zaritza iraunkorrari, ekologikoari edota biologi­
koari deitu sistemei heltzen, gure baserriari 
edo etxaldeari eusteko. Nekazaritza industria­
lak eragin eta pisu handia du, ordea. Hor dago 
borroka. Erdian administrazio indartsu batek 
behar luke gogo duenari pixka bat laguntzeko. 
Eta guk hutsune bat ikusten dugu. Ez dugu 
ikusten botere indartsu bat gure nekazaritzari 
behar besteko laguntza emateko, etorkizunak 

11. Mundu Gerraz geroztik mekanizatu da nekazaritza. 

arriskuan jarriko ez duen neka­
zaritza hori bideratzen lagun­
tzeko. Juan Manuelek aipatu du 
Europan hartzen ari direla mul­
tifuntzionalitatearen kontzep­
tua bezalako neurririk. Bada, 
gurera etorri da dagoeneko. 
Europan kezka bat nagusitzen 
ari dela dirudi, nekazaritzarik 
gabe geratzen ari ote garen 
kezka-edo. Nolabaiteko apustu 
bat egin nahi dute, baina prak­
tikara etortzean, neurriak apli­
katzeko unean, tokian tokiko 
esparru txikietan nolabait -
metropolietako merkatal-gune­
tan bezain beste ez bada ere­
gurean ere lobby handiak 
daude, merkatuan nagusitzen 
eta inposatzen direnak. Gure 
gabezia, bestalde, sindikal mai­
lan dago. Ez dugu behar beste-

17 



ko tokia betetzen, behar besteko lana burutzen 
lobby hauekiko kontrapisua egiteko, ez dugu 
nahiko ahaleginik egiten eta hemendik aurrera 
egin beharko dugu. 

J.M. INTXAURRANDIETA. Esan diren gauza 
batzuekin ados nago. Beste gauzei buruz zehaz­
pen batzuk egingo ditut. Badaude sol data bat 
irabazten duten nekazari ahulak eta nekazari 
indartsuak. Badaude ere bertako lobbyak berta­
ko nekazari artean eta hauek izaten dute indar 
handiena instituzioenerabakietan. Batetik, hori. 
Bestalde, guztiz ados naiz Arñok esan duenare­
kin. Hau da, etorkizunean kontsumitzaileak 
pagatzen duena laborariak bereganatu beharko 
duela. Nolabait, PKI (Kontsumorako Prezioen 
Indizea) kontuan hartuta, azken hamalau urteo­
tan Nafarroako esne-litroa hogei pezeta merkea­
goa dago eta haragiarena 360 pzta merkeago. 
Beraz, nekazariei diru laguntza handiak ematen 
zaizkien edo bestela izugarri produzitu beharko 
dute lehen zuten diru sarrera mantentzeko. 
Orduan, industrializaziora jo gabe ustiapen 
iraunkorra mantentzea zaila da. Ekoizpena eral­
datzea eta komertzializazioa bereganatzea be ha­

rrezkoa da, eta horre­
tarako bereziki 
instituzioaren aldetiko 
laguntzarik ez dago. 
Zergatik? Sistemak, 
egungo merkatuaren 
logikaren arabera, 
ustiapen edo nekazari­
tza iraunkorrari ez dio­
lako berak nahi duen 
etekinik ateratzen. 

Esaterako. Zer dago 
N afarroan etorkizune­
an? Urtegia egitea. 
Datozen urtetarako, 
urteko aurrekontutik 
7.000 milioi pezeta 
iragarrita daude urte­
gia egiteko. Nafarroa­
ren hegoaldeari begi 
eginiko proiektua da. 
Mendialdera begiratua 
ekologia zainduko 
dute gehienbat. Gure 
lantokian 80 langile 

gara. Gutako bat laborantza ekologikoa egiten 
duten laborariak laguntzen eta beren lanak 
ikertzen aritu da orain gutxi arte. Lanpostu hori 
kendu dute, ordea. Ordutik gure enpresan ez 
dago horretaz arduratzen den inor. Alderantziz, 
Nafarroara behiak jaisteko errobotak ekarri 
dituzte. Estatuan lau ustiapen daude errobote­
kin lanean, eta hiru Nafarroan dira. 

A. CACHENAUT. Gainean dugun krisia, nire 
ustez, pixka bat probokatua izan da birmolda­
keta baten egiteko. Bestela ez dut ikusten zer­
gatik haizatu den horrenbeste. Behi eroen 
ondorioz hiru izan dira hildakoak Frantzian. 
Baina ez dut konprenitzen zertarako hartu 
diren oraingo neurriak eta deliberoak. Funtse­
an, 30 hilabete behitikako behiak saldu ahalko 
dira libroki. Birmoldaketa badago, haragietara­
ko behi-esnedunen eraberritzea egineil da, 
ardiaren eraberritzea egin den bezala. Behiak 
debalde salduak izanen dira hiltegietan, eta 
bertzaldetik, kabala gazteak berriz gizendegi 
handietan sartuak izanen dira. Ez dugu gehia­
go 30 hilabete baino txikiagoko kabalak baizik 
erosiko. Beraz, ene irudiko, krisiari buru egite­
ko, merkatua orekatzeko-edo, plangintza kal­
kulatu bat bultzatu da sistematik. Merkatuak 
behar du funtzionatu, alegia. 

A. ERROTABEHERE. Hori horrela kontatua 
makiabeHsmo hutsa da. Ez nago batere adoso 
Ez dut sinesten horretan. Ezinezkoa da. Krisi 
honek erakutsi du kontsumitzailearen eragina 
ikaragarria izaten ahal dela, sektore bat bertan 
behera geldi daitekeela. Krisi honek gauza 
positiboak ekarriko ditu eta zuek laborariek 
galdetzen zenutena etor daiteke krisi honen 
ondorioz. Hots, elikagaien kalitatea zaintzea. 
Aldi berean, krisiaren ondoren, nahiz karioago 
pagatuko duen, kontsumitzaileak aurrerantze­
an produktua baino gehiago kontzeptu bat 
erosi nahiko duela antzeman daiteke. Hau da, 
kontsumitzaileak ekoizlea nor den, non koka­
tua den, bere abereak non dituen, zein elikagai 
mota erabiltzen duen galdetuko du gero eta 
gehiago. Kontsumitzailea aurrerantzean gero 

. eta gehigo saiatuko da zuzeneko lotura hori 
bilatzen eta informazioa lortzen. Internet 
bidez, menturaz. 

A. CACHENAUT. Zenbat? Kontsumitzaileen 
0/0 lO? Zer nahi gisaz, merkatua kabala gazteez 



hornitua izanen da. Gizendegietan egina den ' 
kabalekilan. Hemendik bost urtera ikusiko 
dugu behikiaren merkatua zer bilakatzen den. 

A. ERROTABEHERE. Gaurko erabakia da 
hori, baina biharko erabakia zein izanen den 
ez dakigu. Dependitzen du behiei eginen zaiz­
kien azterketez. Hiltzen den abere bakoitzari 
eginen zaion testak erranen du ona denentz. 
Ona bada ona da, nahiz 30 hilabete goitikakoa 
izan. 30 hilabetekoa oraingo erabaki bat da, 
azterketek emaitza onak ematen badituzte, 
neurria aldatu daiteke. Kontsumitzaileek ziurta­
su na eskatzen dute, eta azterketek ziurtasuna 
eta garantia eskaini ditzakete. 

J.P. GOITI. Krisi guztiek badute alde on bat. 
Euskal Herriaz mintzo naizela preseski, gure 
herriaz bakarrik, ikusiz zer laborantza dugun -
biziki erro tu a baita -, ikusiz nola lotuak garen 
ingurumenari ere, kalitatezko mozkinak ditu­
gula, jatorrizko sor-markak edo apelazioak. 
Hegoaldean eusko-Iabela, konparazione. Ene 
ustez Euskal Herriko laborantzarentzat badago 
aterabide bat, ni geroari buruz baikorra naiz. 

E. GISASOLA. Derrrigorrez baikor izan 
behar, bestela ez dago bizi pozik. Laborantza 
ez da oraingo kontua eta beraz barne indar bat 
egin behar dugu. Ados nago Arñorekin. Krisia­
ren zioz hartu izan diren neurriak eta egoerari 
eman zaion espektakularitateak ezkutuko 
arazo bat gorde behar izan du, nonbait. Behite­
gi dezente ziren, baina behi zaharra kontsumi­
tzeko joera izan da betidanik. Dirudienez, sis­
temari haragi zaharren kontsumoa kentzea 
interesatu zaio eta aldi batez abere-gaztearen 
kontsumoa indartzea. Beharbada, testuingurua 
eta abagunea parean etorri dira eta sistemak 
edo norbaitek aprobetxu nahi izan duo Ez daki­
gu. Beharbada ez da erabat diseinatua, baina 
parean tokatu denez aukera aprobetxatzea era­
baki dute. Nik zentzu horretan hartzen dut ger­
tatua. Ni baikorra naiz eta nekazaritzan aritze­
ko gogoz ari den gazte batekin topo egiten 
dudalarik ez diot gogoa kentzen. Lehenengo­
an, al de txarrak ez dizkiot azaltzen alde onak 
baizik. Bera konturatuko da berez zein diren 
txarrak. Nik jende berria animatuko nuke 
nekazaritzatik bizitzera, zeren eta sos gutxiago 
izanen du baina beste balore batzuk izango 
ditu, beste bizikalitatea aurkituko duo Institu-

zioek diote ez dela nekazaritzarako bokaziorik. 
Nik, ostera, soldatzaile edo informatikari bati 
beren soldata irabaziz emango nieke nekazari­
tzako aukera. Burua jokatuko nuke ez luketela 
nekazaritzaren aukera erraz baztertuko. 

A. CACHENAUT. Ados naiz Jean Pierreki­
lan, badugu aukera bat, baina beldur naiz ez 
dugun instituzioen aldetik beste eskualdetan 
bezalako laguntzarik. Baliteke nik erran duda­
na uste ero bat izatea, baina iruditzen zait 
oraingo diru publikoa ez dela subentzio gisara 
emana. Konparazione, arto aren ekoizpenean 
edo sojaren kasuan. Soja ekarrarazi beharko 
da, baina denbora berean· zergatik ez dute 400 
liberatik (10.000 pezeta) 1.000tara aldatu nahi 
lantzen den pentze-eremuaren prezioa? Ez 
dituzte lurraren ekoizpenerako laguntzak beste 
laguntzen maila berean jarri nahi arrazoi baten­
gatik. Pentzeak edo larreak ez duelako merka­
tuari begira haiek nahi duten etekinik ematen, 
edo pentzeak ez direlako haien politikaren 
orientabide eta nahi-
karietan. 

A. ERROTABEHE­
RE. Egia da, lobbyek 
Europako legeen ara­
berako tekno-egitura 
bat menpe hartu dute 
menturaz, baina hori 
gertatu da estatu 
indartsuak elkarren 
aurka borrokan aritu 
diren bitartean. Nik 
itxaropena Europako 
Legebiltzarrean dau­
kat. Bere osotasunean 
funtzionatuko duela­
rik, legeak eginak iza­
nen direlarik eta 
demokratikoki lagun­
tza zuzenagoa ema­
nen delarik, uste dut 
Europako laborantza 
bide onean arituko 
dela. Hori bai, betie­
re, komunikabideen 
lan zuzenaren eta dui­
naren medioz. Ni ere 
baikorra naiz. 

"Krisiaren zioz 
hartu izan diren 

neurriak eta 
egoeran eman 

zalon 
espektakularitateak 
ezkutuko arazo bat 

gorde behar izan 
du, nonbait. 

Behitegi dezente 
ziren, baina 

behi zaharra 
kontsumitzeko joera 

izan da 
betidanik ere" 

ENRIKE GISASOLA 

Behi eroei 
adarretatik helduz 

B ehi eroen gaitzak sortu duen eztanda izu­
garria izan da Europa eta Euskadiko okela 

sektorearentzat, bai ekoizle bai kontsumitzaile­
entzat. 

Okela ekoizleoi behi eroen gaitzak bi gauza 
erakutsi dizkigu; lehen lehenik, gure hazienda­
ren elikadura zein garrantzitsua den bai anima­
lientzat baina baita ere, geure kontsumitzaileen­
tzat, eta bestetik, oso nabarmen geratu da 
komunikabideen indarra eta kontsumitzaileen 
mugimenduek dutén itzala. 
. Aurrez nioen bezala, gure animaliei ematen 
diegun jana oso garrantzitsua da eta orain arte 
eraman den politikak, politikaren zentzu zaba­
lari helduz, nekazaritzako lan ildoak eta kon­
tsumitzaileen jokabideak tartean direlarik, asko 
eta merke ekoiztea bultzatu bagaitu ere, horixe 
baitzen elikadurari garrantzi txikia ematen zion 
kontsumitzaileak exijitzen zuena, argi dago, 
gaur egun, baserritarrontzat ez dela nahikoa 
behiak nolahala gizentzea eta gero, beste ezer 
egin gabeakabatzea, kontsumitzaileek behia 
ondo eta naturalki gizendu den ziurtagiri eta 
bermeak exijitzen bait dizkigute eta honen 
aurrean, aitortu beharrean gaude, labela beza­
lako tresnek sekulako balioa dutela, kontsumi­
tzaileei konfidantza ematerakoan behintzat. 

Lehen nioen bezala, okelaren inguruko krisial­
diak azaldu digu, lehen oilaskoekin eta beste 
hainbat ekoizpenekin gertatutakoaren antzera, 
komunikabideen indarra eta komunikabideen 
iritziak kontsumitzaileengan duen eragina. 

Komunikabideak, neure ustez, arduragabe­
keri izugarriz tratatu dute behi eroen gaitza, 
osasun gaiak herritarrentzat duen garrantziaz 
baliatuz beren audientziak eta salmentak gehi­
tzeko eta sarritan, ikusi eta entzun dugu, oina­
rri zientifiko haundirik gabeko aipamenak eta 
kas u isolatu eta pertsonalak generalizatuz 
populazioarengan sekulako beldurra eta kezka 
sortuz, erreparatu gabe ere, berri dizdiratsu eta 
deigarri horiek, bai kontsumitzaile arruntaren­
gan bai ekoizleengan duen eragin tamalgarria. 

Bestetik, behi 
eroen gaitzak ere, 
argi eta garbi plaza­
ratu du, kontsumi­
tzaileen joku bikoi­
tza, al de batetik, 
urte osoan soil-soi- Mikel Arteaga* 

lik prezioan oinarri-
tuz erosketak eginaz eta bestetik, horrelako kri­
sialdiak sortutakoan, punta batetik bestera 
pasaz, okela ez kontsumitzera helduz. 

Egoera lasaia denean eta elikadura inguruko 
inongo krisialdirik ez denean, kontsumitzaileak 
lasai asko egiten du bere erosketa, okelaren kali­
tatean, jatorrian eta animalien elikaduran bate re 
erreparatu gabe, azken batean, elikadura aurre­
tik beste lehentasun mota duelako Cbidaiak, 
arropa, aisialdia, etabar) eta maiz entzuten 
dugun bezala "denetarako ez da iristen". 

Aldiz, elikagaien inguruan krisialdia sortu eta 
komunikabideetan berri deigarriak ugaritzen 
hasten direnean, kontsumitzailea be rehala bel­
durtzen da eta bere kontsumoa beste produktu 
batzutara bideratzen du, ohartu gabe, jarrera 
honekin bere lanak ondo egiten dituen baserri­
tarra kaltetzen ari dela eta hain zuzen ere, 
okela kontsumitzeko unerik egokiena kontro­
lak indartzen diren krisialdi uneok direla. 

Elikagaien kalitatea eta segurtasuna dira etor­
kizunerako zutabeak, bai baserritar ekoizlea­
rentzat bai herritar kontsumitzailearentzat, eta 
azken hau, ohitu beharrean dago, nahiz etxean 
nahiz etxetik kanpo jaten duenean kalitatea 
eskatzen baina beti ere, kalitatea eta segurtasu­
na bermatzen dien zigiluak, ziurtagiri eta mar­
kak exijituz. Prebentzio lan moduan bada ere! 

Elikaduraren segurtasunak baserritarrari bere 
lana arretaz eta zentzuz egitea eskatzen dio eta 
kontsumitzaileari aldiz, lasaitu behar ez den ten­
tsio puntua, hori izango baita bere elikaduaren 
segurtasunarekiko duen kezkaren frogarik gar­
biena . . 

* Gipuzkoako ENBAko lehendakaria 



Ekonomiaren 
globalizazioak egin du aSE 

hain hedagarri 
Egun zaila da, zinez, behi eroen gaitzaz, 

B.S.E.z, iritzirik plazaratzea. Hainbeste hitz 
entzuten eta idazki argitaratzen den garai 
honetan, gai gastatua dirudi. Gainera, guzti 
horrek ez du lagundu arazoa bere lekuan 
kokatzen. 

Argi dagoena Europar Batasuneko arduradu­
nen porrota eta erantzunkizunik eza da. Izan 
ere, Estatu Kide bakoitzak bere interes ekonomi­
ko propioa besterik ez du defendatu orain arte. 

Lehenik eta behin, aintzat hartu behar dugu 
B.S.E.rena gai zaharra dela. 1985ean jakinarazi 
zen Ingalaterran. Gaur egunera arte jada 
185.000 behi hil dira gaitzak jota. Europar Bata­
sunean legeak eta dekretuak besterik ez dira 
ezarri. N eurri zehatzak agintzen direnean, 
ordea, indarrean jarri ezinean gabiltza. 

Gauza bat bada ziurra: abereendako elika­
gaiek eragin dute B.S.E.ren hedapena gaurko 
neurrira arte. Galdera aunitz, ordea, erantzun 
zain daude. Izan ere, beste enzefalopatia 
batzuk aitzinetik ezagutzen genituen arren, 
duela gutxira arte ez genekien prionak zirenik 
horiek sortarazten zituztenak. Guk luzaroko 
garapena duten birusak zirela ikasiak gara. 

Kezkaturik egonik, nolabait ere poztekoa 
litzateke guzti honek produkzio arauak gaur 
egungo nekazal mundura egokituko balitu. 
Bestalde, komunikabideek albisteak aurkezten 
dituzten modua dela-eta, beldur naiz ez ote · 
den kaleko jendearengan baserrikoen aurkako 
erizpena zabaltzen ari. 

Baserritarrek ez dute inolako errurik afera 
honetan. Begira diezaiogun une batez sektoreak 
pairatzen duen une latz honi, eta gehitu diezaio­
gun aspaldian jasaten duen errekonbertsio itzela. 
Horren ondorío zuzena dugu gero eta ganadu­
zale gutxiago eta zaharragoak izatea. 

Kontsumoaren joerak baldintzatuta, baserrita­
rra kaleko gizarteari begira dago egun. Ganadu­
zale elkarteak egiten dira, abelkuntza hobetzeko 

azpiegitura berriak 
eta teknologia 
berria baserrietan 
sartzen da. Eta guzti 
hori ordaindu egin 
behar da. Gainera, 
saltzeko prezioak 
merkeak dira eta 
KPI abereen elika-

Pello Astiz Landiribar * 

gaietan bakarrik igotzen dela ematen duo Guzti 
horrek ekoizpenaren zurmnbilora garamatza. 

Kontuan izan behar dugu behitegi berri 
batek suposatzen duen inbertsioa: azpiegitu­
rak, esne kuota, behiak. .. Edozein enpresak ez 
du baserri berrien aktiborik. Kaleko bizimodua 
aldatzen ez den neurrian baserriak egokitu 
beharko du bere buma eta enpresa gisa eteki­
nak lortzera jo. Horra errealitatea. 

Ezin dugu ahaztu berrikuntza guzti hauek 
sektore deskapitalizatu batek egin behar ditue­
la eta, beraz, kanpo finantziazioa ezinbestekoa 
duela. Egoera honetan diru laguntzak ez dira 
aski izaten. Bestalde, kostuak ttipitu behar dira, 
izan ere, kostuaren %50-65 da janariarena 
gaurko abelkuntzan. 

Egoera honetan, denak gabiltza argudio bila 
gure irizpideak baieztatzeko. Esaterako, aunitz 
entzuten da B.S.E.ren gaitza intentsifikazioaren 
ondorío dela. Gaurko produkzio mota guztie­
kin ados ez egon arren, nekez bereiz dezakegu 
egungo produkzio modua eta gizarteak eska­
tzen duena. 

Zentzu honetan, gogora datorkit duela urte 
batzuk lagun batek esandakoa: "Nik janari 
kontuetan bakarrík aurreztu dezaket" . Orduan­
txe opor bidaia zuen antolatuta. Nik erantzun 
nion hobe zuela, hain zuzen ere, bidaia ez egi­
tea aurrerantzean. Hark ezetz, bidaia sakratua 
zela. Gaur egun ongi jatea eta edatea gaizki 
ikusia dago; bizioa da. Jende aunitzek ez daki 
zein den jakien benetako gustua. Aski da oke-

lak kolore zuria izatea, fruituak dizdiratsu aur­
keztea, arraultzeek gorringo gorria ukaitea ... Zer­
tan gabiltza gure eskualdean bertan ur litro batek 
esne litro batek baino gehiago balio duenean? 
Ezin dugu ahantzi duela urte gutxi arte, hamar­
hamabi bat, zenbait hiltegik aratze dopatuak 

. eskatzen zituztela, eta abeltzainei erakusten zie­
ten dopatzeko modua. 

Bestetik, garbi d<}gEYéfonomiaren globaliza­
zioak bihurtu duela B.S.E. ha in arriskutsu eta 
hedagarri. Enpresak gero eta haundiagoak dira 
absorzio, fusio eta itunen bitartez, etekinek ez 
dute mugarik. Eritasun hau bezalako hutsak 
danok pairatzen ditugu globalizazio ekonomi­
koari esker. 

Duela hogei bat urte Danimarkara egindako 
bidaia batean, bertan esne eraldaketarako zen­
bat enpresa ote zeuden galdetu nuen: "Gehiegi!" 
Erantzun zidaten. Bi besterik ez ziren ordea. 

B.S.E. azterketak sistematikoki eginen diren 
arte, ezin asmatuko dugu zer gerta daitekeen. 
Hemengo baserriak haundiak ez direnez, beste 
herrialde batzuetatik ekarri behar izan ditugu 
abere aunitz. Zaldare edo pentsu enpresak, 

ordea, ez dira, Euskal Herrian, Europako beste 
herrialdeetan dauden bezain haundiak eta, 
pentsatzekoa da, arrisku nagusitik at gaudela. 

Europar Batasunak indarrean jarri berri 
dituen neurriek urte beteren buruan esanen 
digute B.S.E.k gurean izan dezakeen eragina 
zenbaterainokoa den. Anartean, ez dirudi 
baliabide guztiak ekinean jarri direnik; izan 
ere, gardentasuna ez da bermatzen. Esaterako, 
abereen munduan gabiltzanok oraindik ez 
dakigu kabalendako (aziendendako) jaki pres­
tatuen elikagaiak zehazki zeintzu diren. Zalda­
reek (pentsuek) zenbat proteina, fibra eta 
koipe duten adierazten zaigu, baina sekula ez 
zein osagairen bitartez. Baserritar guztiek jakin 
izan balute bere abereendako pentsuetan pro­
teina goratzeko haragi irina erabiltzen zela, 
askok, osagai hori legezkoa izan arren, ez 
zuten erabiliko. Ziur! 

Gizartearen helburua honakoa beharko luke: 
oraingo produkzio modua ingurumenarekin eta 
ganaduzaleenganako errespetuarekin orekatzea. 

* Albaitaritza S.A.ko 

Albaitari taldeko kidea 

Harategiak, krisian 
dagoen sektorea 

Gaizki deitutako behi eroen krisia modu 
nabarmen batez eragiten ari da sektore 

honetan. Euskadin izandako galerak 2.000 
miloi pezeta inguruan taxutu dira egun arte, 
salmentak % 60 jaitsi direlarik. Hau guztia, 
kontuan hartu gabe behien barruki gorriak 
nahiz zurien erabateko baliogutxitzea. 

Krisi honek modu ezberdin batez jo du sekto­
reko eragileengan. Berme handiko harategiek 
beren salmentak areagotu dituzten bitartean 
beste batzuek bere diru-sarrerak gutxituak ikusi 
dituzte modu narbarmen batez. Bigarren hauek, 
Pasaiako badia edo Nerbioiaren ezkerraldea 
bezalako eskualde ekonomikoki deprimituetan 
kokatuak daude. Beraietan, herritarrek erosteko 
duten ahalmena apalagoa da eta eragileek sal­
neurri eskuragarriagoak -behi-hazienda zaha-

rrak- eskaintzen 
dituzte, nahiz 
hauek osasunaren 
ikuspegitik besteak 
bezain seguruak 
izan. 

Beste kontu bat 
da, kaleetan edo Rafael de Francisco * 
udal merkatuetan 
dauden harategien 
arteko diferentzia. Lehenbizikoetan, salgai dau­
den behi okela oilasko, txerri, arkume edo 
ahate haragiek ordezkatuak izan diren bitarte­
an, bigarrenetan -udal araudi zorrotza dela 
medio- administrazioak baimentzen duen hara­
gi mota eskaintzen da soilik. 

Kontsumitzaileen konfiantza irabazi aldera, 



azken hilabeteetan hartu izan diren sanitateko 
neurriekin kezkatzeko inolako arrazoirik ez 
dagoela argitu beharko lukete administrazioaren 
arduradun gorenek. Funtsean, gure harategietan 
jartzen den haragi guztiak kontsumorako berme­
atzen duten hainbat kontrol pasa duelako. 

Orain arte gure haragien sanitate-kontrolak 
kezkatu izan bagaitu, orain albaiteroek jarri 
duten ardura kontuan harturik, beste kontuez 
hasi behar dugu kezkatzen, eta esaterako, ger­
tatutakoaren erantzulea nor den galdetu. 

Ongi iruditzen zaigu abeltzainek eta haragi­
irinen ekoizleek jasan dituzten galerengatik 
diru-laguntza ematea. Era berean, merkatal 
sektoreak bizi duen egoera aintzakotzat hartu 
gura genuke, baina ez gaude prest, gu haraki­
nok, egoeraren errudun eta galtzaileak izateko. 

MER (Gai Bereziki Arriskugarriak) deritzan 
gaien errausketen kostua harakinen eta handiz­
karien bizkar jarri nahi da, hau da, hiltegiak fun­
tzionamenduetan mantentzen ditugun bezeroen 
bizkar, eta hau bai ez dugula onartuko, gu bai­
kara krisi honetan erru gutxien dugunak. 

Orain arte azaldu dugun arazoaz landa, se.kto­
reak ezin du bere merkatal gaitasuI) osoa garatu 
sanitate-araubide zaharkituak ezartzen dizkigun 
arauen hertsiengatik -berau 1984koa-, are gutxia­
go, orain dela zortzi urtetik, gaur egungo beha­
rretarako eta kontsumitzaileek sektoreari egiten 
dioten eskaerarekin bat egiten duen lege bat 
adostua izaki. Lege hau berau, Madrileko Osa­
sun Ministerioko kaxoi batean ahanztuta dago, 
nonbait. Gaitzerdi horrela bada. 

Arautegi hau indarrean jarriko den esperan­
tzan, harategi-saltxitxa dendetako jabe gehie­
nentzako formazio ikastaro bat landu da. Ikas­
taro hauei esker harakileek kontsumitzaileek 
eskatzen dituzten mozkin berriak atontzeko 
gertuago daude eta etxekoandrearen zeregina 
errazten dute. Hartara, etxekoandreek -sukal­
dean aritzeko gero et~ denbora gutxiago dute­
nek - ez dituzte za pore tradizionalak galduko 
eta ez dute beste latitudetako gustuko plater 
industrializatu berezietara jo beharko. 

Ezin dut, bestalde, agerkari honek eskain­
tzen didan aukera galdu Osasun eta Kontsu­
morako ministro anderearen dimisioa eskatze­
ko edo Gobernuko presidente jaunak bere 
kargutik kendu dezan eskatzeko. Izan ere, 

ministro honek publikoki egin deklarazioak 
onartezinak dira. Ausardia behar da gero, 
horren serioa, alarmagarria eta garrantzitsua 
den gai honetaz horrela hitz egiteko. 

Ministroak ez du jada MER delako gaiei 
buruzko osasun araudiaz erabateko jakineza 
agertu, baizik eta sukaldeko gaietan guztiz 
ezjakina dela ageri da. Benetan, ez dut ezagu­
tzen txerri hezurrez edo behi-bizkarrezurrez 
egindako salda bat hartzeko adore duen inor. 

Etorkizunari begira, haragiaren komertziali­
zazioa lortzeko administrazioa burutzen ari 
den ahaleginaren al de gaude gu; bene-bene- _~ 

tan. Kontsumitzaileek eskuratzen dituzten 
jakien ezaugarri nagusiak ezagutzeko aukera 
ematen duen etiketa baten aldeko araudi ber­
magarri baten alde gaudelako, Hau da, txule­
tak bere agiria eramango du: aberearen adina­
ren datu, sorleku, gizendegi edota akabatua 
izan den hiltegiaren izenarekin, kasu. 

Segidan Bilbon burutu IV. Jardunaldi Tekni­
koan atera ziren kortklusioak azalduko ditut. 
Gure sektoreko jabeen jubilatzea dela-eta hain­
bat harategi ixten ari diren arren, aurrerantzean 
saltoki-guneak ez dira gutxiago izango. Hauen 
ordez beste denda-mota zabalduko dira, salto­
ki-gunetan nahiz autozerbitzu modura. Konku­
rrentzia handiagoa izango da betiere. 

Hala ere, sektorea ez da haziko kontsumoa 
geratu delako eta errentagarriak ez diren salto­
kiak desagertzen joango dira. Azken urteotan 
harategien O/o 20 itxi dute, ekoizleari egiten 
zitzaion erosketaren ondotiko balio erantsia gal­
tzen ari da. Positiboa litzateke erosketa batera­
tuak egitea, arrakasta bezeroa fidela bihurtzen 
duen zerbitzu pertsonalizatua eskaintzetik baita­
tor. Bezeroaren kontseilu emaile izatera pasa 
behar da. Kontsulnitzaileek egiten duten eskae­
rari atxikitzeko artesau-egileak sustatu behar 
dira, egile hauen egitekoak harakilea libratzen 
du erantzunkizun penaletik, erantzukizuna 
ekoizlearen esku pasatzeko. 

Azkenik, probintzietako gremio ezberdinetan 
bazkideturik ez dauden harakileei hauxe gogo­
ratu nahi diet: denon elkartasunez askoz indar­
tsuagoak izango gara eta bazkide izateak duen 
kostua baino askoz gehiago ekarriko dizue. 

*Harakin eta Txarkuteroen Euskal Federazioaren lehendakaria 

Krisia haragiaren 
sektorean 

Animalia belarjaleei aqimali jatorriko protei­
nak emateak leherrarazi du arazoa. Izan 

ere, belarjaleon digestio-aparatua ez dago eli­
kadura horretarako egokitua, eta horren ondo­
rioz degenerazioa sortu da, "behien entzefalo­
patia espongiformea" deritzona. 

1994an, gaixotasun horren jatorriaren berri 
izan ondoren, haragi-irinak, animalia-proteinen 
iturri, debekatu egin ziren hausnarkarien elika­
durarako. Harrezkero, EAEko hiru foru aldun­
dietako eta Eusko ]aurlaritzako Nekazaritza sai­
lek kontrolatu egin dute produktu hori ba ote 
zegoen, baina ez dute halakorik aurkitu. Debe­
kua indarrean egon arren, haragi-irina kontsu-

. mitzen da oraindik, Europako iparraldearen 
interes ekonomiko boteretsuen eraginez, batez 
ere. Egoera horren ondorioz, gaixotutako abe­
reak asko ugaldu dira, eta horrela heldu gara 
gaur egungo egoerara. 

Argudio hori erabilita, Europako Batasuneko 
Ministroen Kontseiluak, joan den urteko aben­
duaren 4an egindako bileran, hauxe erabaki 
zuen: haragi-irinak debekatzea gizakiek jateko 
animalien elikaduran erabilitako pentsuetan. 

Debeku horrek, Europako eskualde batzue­
tan izan den kontrol ezak eragina, ondorio 
larriak ekarri ditu ekonomiaren eta ingurume­
naren aldetik. 

Euskadin hainbat ekintza abiarazi ditugu sor­
tutako arazoei aurre egiteko. Ondorengo arda­
tzetan laburbil ditzakegu: 

1. EAEko hilte­
gietan akabatzen 
diren abereei azter­
ketak edo analisiak 
egitea. 2001eko 
urtarriletik aurrera, 
24 hilabetetik gora­
ko animaliei Prio-
nic testa egingo 
zaie, elikadura-

Asier Albizu* 

katean sartu baino lehen. Horretarako, labora­
tegia egokitzen ari dira NEIKERen. 

2. Haragi-irinak deuseztatzea. Irin horiek 
pentsuak egiteko ezin izango direnez erabili, 
modu kontrolatuan deuseztatu behar dira; 
horretarako, urtarriletik aurrera, osasunaren eta 
ingurumenaren aldetik homologaturiko zentro­
ak izango dira EAEn. 

3. Kontsumitzaileari informazioa ematea 
EAEn hildako abereen haragiari buruz. Orri bat 
sortuko da Interneten, eta edozein sartu ahal 
izango da bertara, animaliaren jatorriaren eta 
zehaztasunen berri izateko. Informazio hori 
gure erkidegoko hiltegietan akabatutako abe­
reei buruzkoa baino ez da izango, hiltegiok 
akordioa egin dute eta. 

Hiru puntu edo ardatz. horiek osatuko dute 
Elikaduraren Bermeari buruzko Euskal Plana­
ren bizkarrezurra. 

* Nekazaritzako Elikagai Politika eta 

